
ብዛዕባ ኣብ 
ጾታ እተሰረተ 

ዓመጽ 
ዝልዓል



• ብእተፈላለየ መገድታት ድማ የጋጥም

• ጉድለት ናይቲ ግዳይ ኣይኰነን

• ዝዀነ ምኽንያት ድማ ፍጹም ዝውሃቦ 

ኣይኮነን

• በይንኻ ኣይኰንካን፣ ሓገዝ ከኣ ክርከብ 

ይከኣል እዩ (ኣብ ሕቶን መልስን 8 ርአ)

ብዛዕባ ኣብ ጾታ 
እተሰረተ ዓመጽ 

ክዝከር ዘለዎ 
ነጥብታት

ኣብ ጾታ እተሰረተ ዓመጽ (GBV)፡ ብምኽንያት ዘለዎ ጾታን 
ተዛማዲ ስእነት ዓቕምን፡ ኣብ ልዕሊ ሓደ ሰብ ብዘይ ፍቓዱ ዝፍጸም 
ጎዳኢ ተግባር ማለት እዩ። ኣብ ጾታ እተሰረተ ዓመጽ፡ ኣብ ልዕሊ 
ሓደ ሰብ፡ ኣካላዊ፡ ጾታዊ፡ ስነ-ልቦናዊ፡ ስነ-ኣእምሮኣዊ ወይ 
ቁጠባዊ ጕድኣት ምስዓብ’ውን ማለት ክኸውን ይኽእል እዩ። 
ብዘይካ’ዚ፡ ንሰብ ንምቊጽጻር ሓይሊ ብምጥቃምን ናጽነት’ቲ ሰብ 
ብምንፋግን ከምዚ ዝበለ ጉድኣት ንኽትፍጽም ምፍርራህ ዘጠቓልል 
እዩ። እቶም ኣብ ጾታ እተሰረተ ዓመጽ ዝፍጽሙ ሰባት፡ መብዛሕትኡ 
እዋን ሓይሊ ይጥቀሙ፣ ምግዳድ፡ ምትላል፡ ወይ ውዲት ተጠቒምካ 
ምህማል እውን ይጥቀሙ እዮም። ኣብ ጾታ እተሰረተ ዓመጽ፡ ኣብ 
ዝኾነ ቦታ ኼጋጥም ይኽእል – የጋጥም ድማ እዩ – እዚ ማለት 
ኣብ ውልቃዊ ቤት ጥራይ ዘይኰነስ፡ ኣብ ህዝባዊ ቦታታት፡ እንተላይ 
ኣብ ቤት ትምህርትን ኣብ ቦታ ስራሕን ኣብ መቐበሊ ኣጋይሽን 
ኬጋጥም ይኽእል እዩ።

ኣብ ጾታ
እተሰረተ ዓመጽ 
እንታይ እዩ?

ዓመጽን ውርደትን ንዝዀነ ሰብ ከጋጥሞ ይኽእል እዩ፣ ኣብ ጾታ እተሰረተ 
ዓመጽ ግና ብፍላይ ንኣንስትን ኣዋልድን ንዘጋጥመን ዓመጽ ንምግላጽ 
ብፍሉይ ዘገልግል እዩ፣ ምኽንያቱ፡ ኣብ መላእ ዓለም ኣብ ዝርከባ ኲለን 
ሕብረተሰባት ኣብ መንጐ ደቀተባዕትዮን ደቀኣንስትዮን ኣብ ዘጋጥም 
ኣድልዎን ዘይምዕሩይ ሚዛን ሓይልን እተሰረተ ስለዝኾነ እዩ። ኣብ ልዕሊ 
ኣንስትን ኣዋልድን ጉድኣትን ኣድልዎን ዘብጽሕ ከምኡውን ብመሰረት 
ሕግን ኣብ መላእ ሕብረተሰብን ኣብ ልዕሊኤን ንኽግበር ዘለዎ ውጽኢታዊ 
ሓለዋ ዘጉድል ወግዕታት ጾታ፡ ኣብ ጾታ ንእተሰረተ ዓመጽ የጋድዶ። ሰብኡትን 
ኣወዳትን፡ ብፍላይ በቲ ልሙድ ኣብ ክልተ-ጾታ ዝቖመ ኣረኣእያትን ትጽቢታትን 
ሕብረተሰብ ምስ ዘይቅየዱ፡እቲ ዓብላልነት ወዲተባዕታይ ናብ ዓመጽ 
ኸቓልዖም ይኽእል እዩ።

ብውግእ፡ ባህርያዊ ሓደጋታት ወይ – ከም ለበዳ ኮቪድ-19 ዝኣመሰለ – 
ለብዕታት ሕማም ኣብ ዘጥቅዖ ቦታታት ዝቕመጣ ኣንስትን ኣዋልድን፡ ኣብ 
ጾታ እተሰረተ ዓመጽ ብዝለዓለ ዳረጋ ኸጋጥመን ይኽእል እዩ። ካብዚ ቦታታት 
ክሃድሙ ዝፍትኑ ሰባት፡ ብፍላይ ድማ ኣብቲ ስደተኛታት ብብዝሒ ዚጐዓዙሉ 
መስመር፡ ኣብ ጾታ እተሰረተ ዓመጽ ብሰፊሑ የጋጥም እዩ። ኣብ ርእሲ’ዚ፡ 
መጻእተኛታትን ስደተኛታትን ዝዀና ደቂ ኣንስትዮን ኣዋልድን፡ ኣብ እዋን ለበዳ 
ኮቪድ-19ን ኣብቲ ንዕኡ ስዒቡ ዚመጽእ ካብ ገዛ ዘይምውጻእን፡ መጠኑ 
ዘይሓለወ መጥቃዕቲ ንኽበጽሐን ተኽእሎ ኣሎ።

ግዳያት
ኣብ ጾታ ናይ

እተሰረተ
ዓመጽ በዓል

መን እዮም?

ከም ጾታዊ ዓመጽ፡ ጾታዊ መጥቃዕቲ፡ ግዱድን ትሕተ-ዕድመን መርዓን፡ ብቐረባ 
መሻርኽቲ ዘጋጥም ዓመጽ፡ ምኽንሻብ ወይ መጥባሕቲ ብልዕቲ ጓልኣንስተይቲ 
ከምኡውን ቅትለት ዝኣመሰለ ብዙሕ ዝዓይነቱ ኣብ ጾታ እተሰረተ ዓመጽ፡ ኣብ 
ኣንስትን ኣዋልድን ኣብ ምሉእ ህይወተን የጋጥም እዩ። ገለ ዓይነታት ኣብ ጾታ 
እተሰረተ ዓመጽ፡ ብቐሊሉ ዚርአን ዚልለን እዩ፣ ካልእ ግና ኲሉ ግዜ ኣካላዊ 
ሓይሊ ስለዘየካትት፡ ዘይርኤ ኣዝዩ ሕቡእ እዩ። ንኣብነት፡ ስነ-ልቦናዊ ዓመጽ 
ኪብሃል ከሎ፡ ሓደ ሰብ ንኻልእ ሰብ ብዓመጽ፡ ብምጭዳር፡ ወይ ዓው ኢልካ 
ብምዝራብ ከምኡውን ሃሳዪ ዘረባ ብምዝራብ ምፍርራህ እዩ። ኰይኑ ግና፡ ነቶም 
ግዳያት ምስ ስድራ ቤቶም፡ ምስ ወለዶም፡ ወይ ምስ ፈተውቶም ከይራኸቡ 
ምኽልካልን ንበይኖም ከም ዚቕመጡ ምግባርን እውን ከመልክት ይኽእል እዩ።

ሓንቲ ጓል ኣንስተይቲ ብሰንኪ ዘጋጠማ ምፍርራህ፡ ድሕንነታ ኣብ ሓደጋ ስለ 
ዝኣተወ ብምፍራሃ፡ ወይ ከኣ ብህይወት ንምንባር ኢላ ገዛእ ርእሳ ብምሻጣ 
ነቲ ዚቐርበላ ናይ ጾታዊ ርክብ ሕቶ “ሕራይ” ክትብል ከም ዘለዋ ዀይኑ እንተ 
ተሰሚዕዋ፡ እዚ እውን ኣብ ጾታ እተሰረተ ዓመጽ ከም ዝዀነ ጌርካ ይቑጸር። 
ንኣብነት፥ ንዑቕበኛታትን ስደተኛታትን ኣገልግሎት ዚህብ ሰብ፡ ምግቢ ንኽትረክብ 
ኢላ ምስኡ ጾታዊ ርክብ ንኽትፍጽም ንሓንቲ ጓልኣንስተይቲ እንተሓቲትዋ፡ እታ 
ጓል ኣንስተይቲ ኸኣ እንተ ተሰማሚዓ፡ እዚ ኣብ ጾታ እተሰረተ ዓመጽ ከም ዝዀነ 
ጌርካ ይቑጸር።
“ሕራይ” ምባል ኪብሃል ከሎ፡ ኵሉ ሳዕ ፈቲኻ ምስምማዕ ማለት ከም 
ዘይኰነ ክንዝክር ኣሎና (ብዛዕባ ምስምማዕ ዝያዳ ሓበሬታ ንምርካብ፡
ብዛዕባ ጾታዊ ዓመጽ ዝምልከት 12 ሕቶታት ርአ፣ ነዚ ቪድዮ 
እውን ርአ፦ https://www.youtube.com/
watch?v=oQbei5JGiT8) 

ቀንዲ ዓይነታት ኣብ ጾታ
እተሰረተ ዓመጽ

ከመይ ዝበለ እዩ?

ኣብ መላእ ዓለም ካብ 3 ደቂ ኣንስትዮ እታ 1፡ ኣብ 
ገለ ደረጃ ናይ ህይወታ ኣካላዊ ከምኡውን/ወይ ጾታዊ 
ዓመጽ የጋጥማ። ኣብ መላእ ዓለም፡ ካብ 5 መንእሰያት 
ደቂ ኣንስትዮ እታ 1፡ ገና ትሕቲ ዕድመ ኸላ እያ ትምርዖ 
ነይራ። ምኽንሻብ ብልዕቲ ጓልኣንስተይቲ ልሙድ ኣብ 
ዝዀነለን ኣብ ልዕሊ 30 ሃገራት ዚርከባ ካብ 15-19 
ኣብ ዘሎ ክሊ ዕድመ ካብ ዘለዋ 3 ጐራዙት እታ 1 
ተኸንሺባ እያ።

ኣብ ጾታ
እተሰረተ ዓመጽ

ክሳዕ ክንደይ
ኣስፋሕፊሑ

ኣሎ?



5-

ኣብ ጾታ እተሰረተ ዓመጽ እተፈላለየ ዓይነት ስለ ዝዀነን 
ኲለን ድማ በብመገደን ብእኡ ይጽለዋ ስለዝኾናን፡እተን 
ግዳያት ኣብ ጾታ ናይ እተሰረተ ዓመጽ ዝኾና ደቂ ኣንስትዮን 
ኣዋልድን ኣዝዩ እተፈላለየ ሳዕቤናት ዓመጽ ኸጋጥመን 
ይኽእል። እተፈላለየ ኣካላውን ስነ-ልቦናውን ሳዕቤናት 
ድማ ክኸውን ይኽእል እዩ። ዘይተደልየ ጥንስን ሕማምን 
መስበርትን እውን ኬስዕብ ይኽእል እዩ። ገለ ካብተን 
ግዳያት፡ ይሓፍራ፡ ይፈርሓ፡ ጣዕሳ ይስምዐን፡ ይሓርቃ፡ 
ጽምዋ ይስምዐን፡ ይጕህያን ይደናገራን እየን። ብቐሊሉ 
ዚብርግጋን ንኻልኦት ምእማን ዚሽገራን ድማ ክኾና ይኽእላ 
እየን። እዚ ዅሉ፡ ልሙድ ግብረ-መልስታት እዩ። ኵሉ እቲ 
ግብረ-መልሲ ድማ ተቐባልነት ዘለዎ እዩ!

ሳዕቤናት
ኣብ ጾታ

እተሰረተ ዓመጽ 
እንታይ እዩ?

እቲ ዘጋጥም ኣብ ጾታ እተሰረተ ዓመጽ፡ ብሰንኪ ጉድለት 
ናይታ ግዳይ ብፍጹም ዘጋጥም ኣይኮነን። ከምዚ ዓይነት 
ዓመጽ ዝፍጽሙ ሰባት፡ መብዛሕቱ ግዜ፡ ነታ ግዳይ ዝዀነት 
ጓል ኣንስተይቲ ጣዕሳ ኸም ዚስምዓ ወይ ተሓታቲት ከም 
ዝዀነት ኰይኑ ከም ዚስምዓ ይገብሩ፣ ካልኦት ሰባት ድማ፡ 
እታ ግዳይ፡ ነቲ ዓመጽ ንምክልኻል ገለ ነገር ክትገብር ትኽእል 
ከም ዝነበረት ይዛረቡ። ኰይኑ ግና፡ በቲ ዓመጽ ዝሕተት ሓደ 
ውልቀ ሰብ እዩ፣ ንሱ ኸኣ እቲ ፈጻሚ ዓመጽ እዩ። ብፍላይ 
እቲ ፈጻሚ ዓመጽ፡ እንፈትዎ ሰብ እንተ ዀይኑ፡ ወይ ንሓዳር 
እንሓስቦ ዘለና ሰብ እንተ ዀይኑ፡ ወይ ከም ወላዲና ዝኣመሰለ 
መቕረብ እንተ ዀይኑ፡ እቲ ጸገም ንምርዳኡ ሓደሓደ ግዜ 
ከጸግም ይኽእል እዩ።

መን
እዩ

ተሓታቲ?

ኣይፋሉን። ዓመጽ፡ ብፍጹም ምኽኑይ ኣይኮነን። እቲ ሰብ ክሳዕ 
ክንደይ ጸቕጢ፡ ሓዘን ወይ ጭንቀት ይስምዖ ወይ እቲ ዘጋጥም 
ዓመጽ ኣብ ኮም ክሳዕ ክንደይ ይጽወር ወይ ተቐባልነት 
ይረክብ ኣይገድስን እዩ። ኣብ ኣጸጋሚ እዋናት እውን እንተ 
ዀነ፡ ዓመጽ ፈጺሙ ተቐባልነት የብሉን፣ እዚ ኸኣ ነቲ ኣብዚ 
እዋን እዚ ለበዳ ኮቪድ-19 ኸይላባዕ ተባሂሉ ብመንግስትታት 
ዚግበር ምስ ማሕበራዊ ምፍላይን ካልእ ስጉምትታትን 
ዚተሓሓዝ እውን ዜጠቓልል እዩ። ኣብ ጾታ እተሰረተ ዓመጽ፡ 
ነቲ ተቐባልነት ከም ዘይብሉ ጌርካ ዚቝጸር ጠባይ ንምእራም 
ኢልካ ኺፍጸም ወይ ሓንቲ ጓል ኣንስተይቲ ኻብኣ ትጽቢት 
ዚግበር ነገራት (ቤት ምጽራይን ምኽሻንን ውሉዳት ምክንኻንን 
ወዘተ) ንኽትፍጽም ኢልካ ኺፍጸም ምኽኑይ ክኸውን 
ኣይክእልን እዩ።

ኣብ ጾታ

እተሰረተ
ዓመጽ ምኽኑይ 

ድዩ?

እቲ ዓመጽ፡ ብናትኪ ጉድለት ከም ዘይኰነን በይንኺ ጥራይ ከም ዘይኰንክን በጃኺ 
ኣይትረስዒ።
• ፈለማ ድሕነት! ኣብ ሓደጋ እንተ ኣሊኺ፡ ናብ ቍጽሪ ተሌፎን ህጹጽ ሓገዝ 

(112) ደውሊ ወይ ከኣ ናብ ውሑስ ቦታ ኺዲ። ከም ወላዲ፡ መጕዚት፡ ወይ 
መምህር ንዝኣመሰለ እትኣምንዮ ሰብ ንገሪ።

• ትሕቲ ዕድመ እንተ ዄንኪ (ወይ ከኣ ኣብ ልዕሊ ትሕቲ ዕድመ ብዛዕባ ዘጋጠመ 
ዓመጽ ክትነግሪ እንተ ደሊኺ) ናብ 114 ደውሊ፣ እዚ እውን ብናጻ ኣብ ርእሲ 
ምዃኑ ን24 ሰዓት ኣብ መዓልትን ን7 መዓልቲ ኣብ ሰሙንን ይሰርሕ።

• ናብ 1522 ብምድዋል ወይ ከኣ ነቲ 1522 ዚብል ኣፕሊኬሽን ብምውራድ 
(ዳውንሎድ ብምግባር)፡ ካብ ሃገራዊ ሓገዝ ዓመጽን ጾታዊ ምህዳንን 
(Violence and Stalking National Helpline) 
ምስጢራዊ ደገፍ ክትረኽቢ ትኽእሊ 
ኢኺ። እቲ ኣገልግሎት ብናጻ ኣብ ርእሲ 
ምዃኑ፡ ን24 ሰዓት ኣብ መዓልትን 
ን7 መዓልቲ ኣብ ሰሙንን ብጣልያንኛ፡ 
ብእንግሊዝኛ፡ ብፈረንሳይኛ፡ ብስጳንኛን 
ብዓረብኛን ኪርከብ ይከኣል።

ግቡእ ሓገዝን ክንክንን ብምርካብ፡ ካብቲ ዘጋጠመኪ ኣብ ጾታ እተሰረተ ዓመጽ 
ክትሓውዪ ትኽእሊ ኢኺ። ኪሕግዙኺ ዚኽእሉ ሓካይም፡ ነርስታት፡ ሰብ ሞያ ስነ-
ኣእምሮ፡ ሰራሕተኛታት ማሕበራዊ ኣገልግሎትን ኣተግበርቲ ሕግን ኣለዉ። ጸገምኪ 
ኺሰምዑኽን ኪድግፉኽን እዮም፣ ምስጢርኪ ድማ ክሕልዉ እዮም። እቲ ዅነታት ካብ 

ሓገዝ እንተ ኣድልዩኒ 

እንታይ
ክገብር ኣሎኒ?



ሰብ ናብ ሰብ ዚፈላለ እኳ እንተ ዀነ፡ ኣብ ግምት ከተእትውዮ እትኽእሊ ሓደሓደ ነገራት 
እንሀለ፥

• ኣካላዊ ወይ ጾታዊ ዓመጽ እንተኣጋጢሙኪ፡ ድሕሪ እቲ ዓመጽ ብእተኻእለኪ መጠን 
ብቕልጡፍ ሕክምናዊ ሓገዝ ርኸቢ። እቲ ዓመጽ ካብ ዘጋጠመሉ እዋን ነዊሕ ግዜ 
ዝሓለፈ እኳ እንተኾነ፡ ኲሉ ግዜ ናብ ሓኪም ኽትከዱ ኣዝዩ ኣገዳሲ እዩ። ንሳዕቤን እቲ 
ዓመጽ ብእተወሰነ ደረጃ እውን እንተ ዀነ ኼፋዅሶ ዚኽእል ሕክምናን መጥባሕትን 
ኣሎ፥
· እቲ ዘጋጠመኪ ጕድኣት ኪሕከም ይኽእል እዩ፣
· ጾታዊ ዓመጽ እንተኣጋጢሙኪ፡ መድሃኒት ድሕረ-ምቅላዕ ዓመጽ (PEP) ተባሂሉ 

ዝጽዋዕ ዓይነት ሕክምና ኺግበረልኪ ይኽእል እዩ፣ እዚ ኸኣ ካብ ኤች.ኣይ.ቪ. 
ኽከላኸለልኪ ይኽእል (እዚ ሕክምና እዚ ግና ኺሕግዘኪ ዚኽእል፡ መጥቃዕቲ ካብ 
ዘጋጠመሉ ኣብ ውሽጢ 72 ሰዓታት ምስእትጅምርዮ እዩ)፣

· ዓመጽ ካብ ዘጋጠመሉ ህሞት ኣብ ውሽጢ 5 መዓልቲ ዚውሰድ ከኒና መከላኸሊ 
ጥንሲ (ንግሆ ዝውሰድ ከኒና) እውን ክትወስዲ ትኽእሊ ኢኺ፣ (5 መዓልቲ እንተ 
ሓሊፉ ግና፡ ብዛዕባ እቲ ዘሎኪ ኣማራጺታት ክትዘራረቢ መታን ኽትክእሊ፡ ናብ ሓኪም 
ወይ ናብ ወሃቢ ማሕበራዊ ኣገልግሎት ኪዲ)።

• ድልውቲ ኣብ እትዀንሉ እዋን፡ ስነ-ኣእምሮኣዊ-ማሕበራዊ ደገፍ ብዛዕባ እትረኽብሉ 
ሕሰቢ። ብምኽንያት እቲ ዘሕለፍክዮ ሕማቕ ኲነታት ንዘጋጠመኪ ስነ-ልቦናዊ ጉድኣት 
ክትኣልይሉ ክሕግዙኺ ዝኽእሉ ከምኡውን እትደልይዮን ዜድልየክን ተወሳኺ ክንክን 
ንኽትረኽቢ ድማ ኽሕግዙኺ ሰባት ኣለዉ። ደገፍ ንምርካብ ናብ ማእከል ጸረ-ዓመጽ 
ክትከዲ፡ ወይ ከኣ ንብዓል ሞያ ስነ-ኣእምሮ ወይ ንወሃቢ ማሕበራዊ ኣገልግሎት 
ከተዘራርቢ ትኽእሊ ኢኺ። ዋላ እውን እቲ ዓመጽ ካብ ዝጋጥም ነዊሕ እዋን እንተ 
ሓለፈ፡ ነዚ ኣብ ዝዀነ ይኹን እዋን ክትገብርዮ ትኽእሊ ኢኺ።

• ኣብ ፖሊስ ንኽትከዲ ድማ ሕሰቢ። መብዛሕትኡ ዓይነታት ኣብ ጾታ እተሰረተ ዓመጽ፡ ገበን 
እዩ፣ እቲ ዓመጽ ኣብ ኢጣልያ እንተ ኣጋጢሙ ኸኣ ንፖሊስ ናይ ምንጋር መሰል ኣሎኪ።
· ጓል 18 ወይ ልዕሊኡ እንተዄንኪ፡ ናብ ፖሊስ ባዕልኺ ንኽትድውሊ ኽትውስኒ ትኽእሊ 

ኢኺ።
· ዕድሜኺ ትሕቲ 18 ዓመት እንተ ዀይኑን ብዛዕባ እቲ ዓመጽ ንወሃቢ ኣገልግሎት 

(ከም ሓኪም፡ መምህር፡ ወይ ሰራሕተኛ ማሕበራዊ ኣገልግሎት ዝኣመሰለ) እንተ 
ኣዘራሪብክን፡ ንሳቶም ንዓኺ ናይ ምዕቋብን ሓደሓደ ሳዕ ድማ ንፖሊስ ናይ ምሕባርን 
ግዴታ ኣለዎም።

ኣብ ገዛእ ቤትኪ ድሕንነት እንተ ዘይተሰሚዑኪ፡ ጕድኣት ወይ ምፍርራህ 
ወይ ምጕብዕባዕ ወይ ማህሰይቲ እንተ ኣጋጢሙኪ፡ ኽትገብርዮ 
እትኽእሊ ብዙሕ ነገራት ኣሎ። ክትሓፍሪ የብልክን፣ ሓገዝ ናይ ምርካብ 
መሰል ድማ ኣሎኪ። ነዚ ባዕልኺ ኽትዋጽእዮ ኣየድልየክን እዩ፣ ኵሉ 
ሳዕ ድማ እቲ ዓመጽ ብሰንኪ ናትኪ ጉድለት ኸም ዘጋጠመ ጌርኪ 
ኽትሓስቢ ኸም ዘይብልኪ ዘክሪ። ኣብቲ ኻብ ገዛ ዘይውጽኣሉ እዋን፡ 
ክትረኽብዮም እትኽእሊ ናይ ማዕዶ ኣገልግሎታት ኣለዉ፣ እዚ ኸኣ ከም 
112፡ 1522፡ 114 ዝኣመሰሉ ናጻ ቝጽርታት ተሌፎን የጠቓልል፣ 
ደገፍ ወይ ሓበሬታ ንኽትረኽቢ ኲሉ ግዜ ክትውከስዮም ትኽእሊ ኢኺ።
ነዚ ቝጽርታት ኣብ ተሌፎንኪ ብኻልእ ስም ክትምዝግብዮ ትኽእሊ ኢኺ፣ 
ናብ ዕዳጋ ወይ ናብ ፋርማሲ ኽትከዲ ኸለኺ ድማ ክትድውሊ ትኽእሊ 
ኢኺ። ምስ ደወልኪ፡ ኣብ ተሌፎንኪ ነቲ ኸም ዝደወልኪ ዚሕብር 
ሓበሬታ ኽትድምስስዮ ትኽእሊ ኢኺ።

ብሰንኪ ኮቪድ-19 ካብ ቤት ኣብ ዘይትወጽሉ እዋን እውን፡ ካብ 
ዓመጽ ንምህዳም ካብ ቤትኪ ክትወጺ ከምእትኽእሊ ዘክሪ።

ካብ ገዛይ
ክወጽእ እንተ 

ዘይክኢለ፡ እንታይ 
ክገብር እኽእል?

ድሕንነትክን ድሕንነት ስድራ ቤትክን እንተድኣ ኣተሓሳሲቡኪ፡ ‘ውጥን 
ድሕነት’ ኣውጽኢ። እቲ ውጥን፡ ነዚ ዚስዕብ ዜጠቓልል
ኪኸውን ይኽእል።

• ድሕነት ንምርካብ ካብ ቤት ክትወጺ ኣብ ዜድልየሉ እዋን፡ ክትከድሉ 
እትኽእሊ ጐረቤት፡ ፈታዊ፡ ዘመድ፡ መሳርሕቲ፡ መዕቖቢ፡ ወይ ካልእ 
ውሑስ ቦታ ኣለልዪ።

• ካብ ቤትኪ ብኸመይ ብጥንቃቐ ኸም እትወጽን ናብቲ ውሑስ ዝዀነ 
ቦታ ብኸመይ ከም እትኸድን ወስኒ (ንኣብነት ኣየናይ መጐዓዝያ ኸም 
እትጥቀሚ ወስኒ)።

• ሒደት ኣገዳሲ ነገራት (ንኣብነት፡ ከም ወረቐት መንነት፡ ተሌፎንኪ፡ ገለ 
ገንዘብ፡ መድሃኒታትን ክዳውንትን ዝኣመሰለ) ድሉው ግበሪ ፣ ብዘይካዚ፡ 
ኣብ ህጹጽ እዋን እትድውልዮ ቍጽርታት ተሌፎን እውን ሓዚ።

• እንተኽኢልኪ፡ ኣብ እዋን ሓደጋ ብቕልጡፍ መጺኦም ምእንቲ ኺሕግዙኺ፡ 
ምስቶም እትኣምንዮም ሰባት እትረዳድኡሉ ኮድ ይሃሉኺ።

ክትወጺ ኣብ ዘይትኽእልሉ ሓደሓደ ግዜ፡ ሓገዝ ክህበኪእትደልዮ ሰብ 
ብዛዕባኡ ዝፈልጠሉ ኣገባብ ይሃልውኪ። ነቲ ሰብ

ኣብ ድኳናት ወይ ኣብ ጐደና ብኣካል ክትሕብርዮ ምስዘይትኽእሊ፡ ቃላት፡ 
ምስልታት (ኢሞጂ) ወይ ስእልታት ብሓጺር መልእኽቲ ብምስዳድ 
ከምዝፈልጥ ክትገብሪ ትኽእሊ ኢኺ።

ካልእ’ከ
እንታይ 

ኽገብር እኽእል?

ማህሰይቲ ብዛዕባ ዘጋጥማ ዘሎ ግናኸ ኽትሃድም ብዛዕባ ዘይትኽእል ሰብ 
እንተ ኣተሓሳሲቡኪ፡ ክትገብርዮ እትኽእሊ ነገራት ኣሎ፥

• ምሳኺ ምርኻባ ኣብ ሓደጋ ኸም ዘየእትዋ ርግጸኛ ብምዃን፡ ውሕስቲ 
እንተኣልያ ንምፍላጥ በብእዋኑ ርኸብያ። ኵሉ ሳዕ እቲ መጥቃዕቲ 
ዜውርድ ሰብ ክርእየክን፡ ክሰምዓክን፡ ወይ ኽከታተለክን ከም ዝኽእል 
ብምሕሳብ፡ ንድሕነት እታ ሰብ ኣብ ሓደጋ ብዘየእቱ ዝበለጸ መገዲ 
ኽትራኸባ ይግባእ። ኵነታት ኪቕየር ስለ ዚኽእል፡ ነዚ ኣብ ነፍሲ ወከፍ 
እዋን ኣረጋግጻ።

• ካብ ዓመጽ ዝሃደማ ደቀኣንስትዮ ብዛዕባ ዚረኽባኦ ኣገልግሎት 
(ንኣብነት፡ መዕቆቢታት፡ ቍጽርታት ተሌፎን ሓገዝ፡ ኣገልግሎታት 
ምኽሪ፡ ውድባት ደቂ ኣንስትዮ) ፍለጢ። እቲ ዓማጺ ክረኽቦ 
ብዘይክእል ብስቱር ኽትገብርዮ ትኽእሊ እንተዄንኪ ጥራይ፡ ነቲ ሓበሬታ 
ንእትኣምንዮ ሰብ ብቐጥታ ሃቢ።

• ሓደ እትፈልጥዮ ሰብ ብዝዀነ ይኹን ምኽንያት፡ ህጹጽ ሓገዝ እንተ 
ኣድልይዎ፡ ናብ ህጹጽ ኣገልግሎታት ሕክምና፡ ናብ ፖሊስ፡ ናብ ማእከል 
ሕክምና፡ ወይ ናብ ቁጽሪ ተሌፎን ሓገዝን ንምድዋል ድልውቲ ኹኒ።

ብዛዕባ
ዝፈልጦ ሰብ

ምስዝጭነቕ
እንታይ

ክገብር እኽእል?

ኣብ ጾታ እተሰረተ ዓመጽ ንዝበጽሓ ሰብ ሓገዝን ደገፍን 
ንኽትህቢ ኽትገብርዮ እትኽእሊ ብዙሕ ነገር ኣሎ። ከምዚ 
ንኽትገብሪ ዘክሪ፥
ንዓኣ ስምዕያን እመንያን። እታ ዘጋጠማ ዓመጽ ብሰንኪ 
ጉድለታ ከምዘይኰነን በይና ድማ ከምዘይኰነትን ኣዘኻኽርያ። 
ኣይትፍረድያ።
ነቲ ዘጋጠማ ዓመጽ ኣብ ጥርጠራ ኣይተእትውዮ ወይ 
ብምኽንያቱ ኣይትንቀፍያ።

ነታ ኣብ
ጾታ እተሰረተ

ዓመጽ
ዝበጽሓ ሰብ 

ብኸመይ ደገፍ
ክህብ

ይኽእል?



ሕክምናዊ ክንክንን ካልእ ደገፍን ንኽትረክብ ኣተባብዕያ። 
እንተ ደልያ፡ ምስኣ ኽትከዲ ኸም እትኽእሊ ንገርያ። ኣብ 
ቀረባ ዚርከብ ማእከል ጸረ-ዓመጽ ኣበይ ምዃኑ ንኽትፈልጥ 
ብምድጋፍን ኣብ ሕቶ 8 እተጠቕሰ መልሲ ኣብ ዘሎ ኣድራሻ 
እውን ብምሃብን ትኽእሊ ኢኺ።

ንዘጋጠማ ኲነታት ብምስጢር ሓዚ፣ ቅሉዕ ፍቓድ ካብኣ 
ከይረኸብኪ ብዛዕባኣ ንዝምልከት ሓበሬታ ንዝኾነ ካልእ ሰብ
ኣይትሃቢ።
ብዛዕባ እቲ ዓመጽ ብዝርዝር ንኽትነግረኪ ኣይተገድድያ። ናይ 
ልባ ከምእትዛረብ ግበርያን ብኣኽብሮት ድማ ስምዕያን።

ብዛዕባ ኽትገብሮ እትደልዮ ነገራት ኣመልኪታ ንእትህቦ ውሳኔ 
ኣኽብሪ። ንኣብነት፡ ናብ ፖሊስ ኽትከይድ ዘይትደሊ ኽትከውን 
ትኽእል እያ።

ንዓኺ ዝኸውን ሓገዝ ሕተቲ። መቕረብኪ ትሳቐ ከምዘላ 
ምስማዕኪ ከቢድ ክኸውን ይኽእል እዩ፣ ሓደሓደ ግዜ ድማ 
ሓገዝ ክርከቦ ዘይክእል ኮይኑ ክስምዓኪ ይኽእል እዩ። እዚ፡ 
ንቡር ነገር እዩ። ብዛዕባ ፈታዊትኪ ብዙሕ ዝርዝር ሓበሬታ 
ኸይሃብኪ፡ ምኽርን ሓገዝን ክትሓቲ ትኽእሊ ኢኺ።



ዩ-ሪፖርት (U-Report) ንስደተኛታትን ዑቕባ ዝሓተቱ መንእሰያትን ጾታ 
ከይፈለየ ድምጽኹም ንኽትሰምዕ፣ ዲጂሊታዊ መድረኽ ሚስጢርኩም ዓቂባ 
ኣገልግሎት ትህብ። ኣብዚ ዲጂታላዊ ሲስተም 
እንተተመዝጊብኩም፣ ኣብ ኢጣሊያ ብኸመይ ንሂወትኩም  ዘገድስ ሓበሬታ 
ትረኽቡ፣ ሕቶ እንተለኩም ጽሓፉልና፣ ምስቶም ክኢላታት ሞያዊያን (team) 
ሓቢርና ርጡብ ዝኾነ መፍትሒ ክንረኽበልኩም ኢና።

ብኣገልግሎት HERE4U፣ ድምጽኹም ንክስማዕ ፍሉይ ዕድል ትረኽቡ፣ 

ምንጭታት፥
ኣብ ጾታ እተመሰረተ ዓመጽ ኣመልኪቱ ንዝውሃብ ሓገዛት ኣብ ትግባረታት ሰብኣዊ ረድኤት ዘወሃህድ 
መምርሒታት IASC፡2015፡ https://gbvguidelines.org/wp/wp-
content/uploads/2015/09/2015-IASC- Gender-based-Violence-
Guidelines_lo-res.pdf
ኣብ ጾታ እተሰረተ ዓመጽ AoR፡ ኣብ ጾታ እተሰረተ ዓመጽን ኮቪድ-19ን ዝምልከት ንኮማት ዝውሃብ 
ኣገዳሲ መልእኽታት ምድላው፡ 2020፡ https://gbvaor.net/sites/default/
files/2020-04/GBV%20AoR_key%20messages_ Covid%20%26%20
GBV%281%29.pdf
ውድብ ጥዕና ዓለም (WHO)፡ ሕማም ቫይረስ ኮሮና (ኮቪድ-19)፥ ኣንጻር ደቀኣንስትዮ ዝግበር ዓመጽ፡ 
2020፡ https://www. who.int/emergencies/diseases/novel-
coronavirus-2019/question-and-answers-hub/q-a- detail/
violence-against-women-during-covid-19
ማዕከን ቆልዑ ሕቡራት ሃገራት (UNICEF)፡ ሓድሽ መዋእል ንኣዋልድ፡ 2020፡ https://
www.unicef.org/media/65586/file/A-new-era- for-
girls-2020.pdf 

